Տ Ե Ղ Ե Կ Ա Ն Ք
​​​«Մարտական խնդիրների իրականացման, պլանավորման կամ վերահսկման գործառույթներ ունեցող պաշտոններ զբաղեցնող պայմանագրային զինվորական ծառայության սպայական, ենթասպայական և շարքային կազմերի զինծառայողներին հավելավճար հաշվարկելու նպատակով իրականացվող ատեստավորման կարգը և մարտական խնդիրների ու դրանց իրականացման, պլանավորման կամ վերահսկման գործառույթների շրջանակը սահմանելու մասին» ՀՀ կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	1. Արդարադատության նախարարություն
	18.01.2023թ.

	
	/27.3/2425-2023

	1. «Մարտական խնդիրների իրականացման, պլանավորման կամ վերահսկման գործառույթներ ունեցող պաշտոններ զբաղեցնող պայմանագրային զինվորական ծառայության սպայական, ենթասպայական և շարքային կազմերի զինծառայողներին հավելավճար հաշվարկելու նպատակով իրականացվող ատեստավորման կարգը և մարտական խնդիրների ու դրանց իրականացման, պլանավորման կամ վերահսկման գործառույթների շրջանակը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում, որպես լիազորող նորմ, հղում է կատարվել «Զինվորական ծառայության և զինծառայողի կարգավիճակի մասին» օրենքի 47-րդ հոդվածի 1-ին մասին, համաձայն որի՝ մարտական խնդիրների իրականացման, պլանավորման կամ վերահսկման գործառույթներ ունեցող պաշտոններ զբաղեցնող պայմանագրային զինվորական ծառայության սպայական, ենթասպայական և շարքային կազմերի զինծառայողներին հավելավճար հաշվարկելու նպատակով անցկացվում է ատեստավորում: Ատեստավորման կարգը և մարտական խնդիրների ու դրանց իրականացման, պլանավորման կամ վերահսկման գործառույթների շրջանակը սահմանվում է Հայաստանի Հանրապետության կառավարության որոշմամբ: Տվյալ դեպքում, Նախագծի 2-րդ կետի 2-4-րդ ենթակետերով սահմանվել են այն պաշտոնները, որոնք զբաղեցնող անձինք  համարվում են մարտական խնդիրների իրականացման, պլանավորման և վերահսկման գործառույթներ ունեցողներ, մինչդեռ՝ լիազորող նորմից բխում է, որ ՀՀ Կառավարության կողմից պետք է սահմանվի մարտական խնդիրների իրականացման, պլանավորման և վերահսկման գործառույթների շրջանակը, այնինչ՝ սահմանվել է միայն մարտական խնդիրների շրջանակը և կարգավորումից դուրս է մնացել դրանց իրականացման, պլանավորման և վերահսկման գործառույթների շրջանակը: Նշվածը հաշվի առնելով՝ անհրաժեշտ է Նախագիծը համապատասխանեցնել լիազորող նորմին:
	Չի ընդունվել
Նախագծով սահմանվել են հենց պաշտոնների շրջանակը, իսկ կոնկրետ պաշտոնները «Զինվորական ծառայության և զինծառայողի կարգավիճակի մասին» օրենքի 47-րդ հոդվածի 1-ին մասի համաձայն սահմանվելու են Պաշտպանության նախարարի հրամանով:

	2. Նախագծի 1-ին կետով սահմանված կարգի (այսուհետ՝ Կարգ) 7-րդ կետում անհրաժեշտ է հստակեցնել, թե ինչ ժամկետում է իրականացվում ատեստավորման հայտերը չընդունելու վերաբերյալ զինծառայողին գրավոր տեղեկացնելը:
	Ընդունվել է

	3. Կարգի 10-րդ, 11-րդ և 12-րդ կետերով նախատեսված կարգավորումների արդյունքում գլխավոր վարչությունն ատեստավորման հայտ ներկայացրած զինծառայողի ծառայության վայրի զորամասի (զինվորական կառավարման մարմնի) հրամանատարին (պետին) առաջարկ պետք է ներկայացնի, որպեսզի վերջինս ատեստավորման անցակցման վայրի, օրվա և ժամի վերաբերյալ գրավոր տեղեկացնի զինծառայողին, մինչդեռ՝ պարզ չէ, թե այդ մասին հրամանատարը (պետը) ինչ ժամկետում պետք է գրավոր տեղեկացնի զինծառայողին: Նշվածը հաշվի առնելով՝ առաջարկում ենք հրամանատարի կողմից զինծառայողին գրավոր տեղեկացնելու համար սահմանել ժամկետ:
	Ընդունվել է

	4. Կարգի 24-րդ կետի «են բաժանվում են» բառերն անհրաժեշտ է փոխարինել «բաժանում են» բառերով:
	Ընդունվել է

	5. Կարգի 30-րդ կետի համաձայն՝ գրավոր աշխատանքի ամբողջ ընթացքում թեստավորման սենյակում կարող են ներկա գտնվել միայն հանձնաժողովի նախագահը և խմբի անդամները: Գտնում  ենք՝ անհրաժեշտ է կարգավորումը խմբագրել և լրացնել, որ գրավոր աշխատանքի ամբողջ ընթացքում թեստավորման սենյակում կարող են ներկա գտնվել նաև զինծառայողները:
	Ընդունվել է

	6. Կարգի 35-րդ և 37-րդ կետերում կիրառվում է «հանձնաժողովներ» եզրույթը, իսկ Կարգի 13-րդ կետի համաձայն՝ զինծառայողների ատեստավորման կազմակերպման և անցկացման նպատակով ՀՀ պաշտպանության նախարարի հրամանով ստեղծվում են ատեստավորման 5 կենտրոններ և 10 հանձնաժողովներ: Գտնում ենք՝ անհրաժեշտ է պարզաբանել արդյոք բոլոր 10 հանձնաժողովների կողմից է իրականացվում ատետավորման արդյունքների ամփոփումը, թե՝ ոչ:
Բացի այդ, պարզ չէ, թե որոնք են ատեստավորման կենտրոնները:
	Չի ընդունվել

Յուրաքանչյուր հանձնաժողովն իր մասով իրականացնում է ատեստավորման արդյունքների ամփոփում:

Ատեստավորման կենտրոնները դրանք քննական տարածքներն են:

	2. Արտակարգ իրավիճակների նախարարություն


	22.12.2022թ.

	
	N 01/01.1/8887-2022

	1. Նախագծում նշված է, որ ատեստավորման արդյունքներով զինծառայողներին տրվելու է հավելավճար, այնինչ ըստ <<Պետական պաշտոններ և պետական ծառայության պաշտոններ զբաղեցնող անձանց վարձատրության մասին>>   ՀՀ օրենքի 3-րդ հոդվածի 1-ին մասի 2-րդ կետի բ․ ենթակետով սահմանված է, որ հավելավճարը նշված պայմաններից որևէ մեկի կամ դրանցից մի քանիսի, այն է՝ Սահմանադրական դատարանի նախագահի, փոխնախագահի և դատավորի պաշտոն զբաղեցնելու, դասային, դիվանագիտական աստիճանների, տվյալ պաշտոնի ենթախմբին համապատասխանող դասային աստիճանից բարձր դասային աստիճան ունենալու, կոչումների, աշխատանքային և(կամ) ծառայության ստաժի, օտար լեզուների իմացության համար պաշտոնային դրույքաչափի նկատմամբ հաշվարկվող տոկոսային ավելացում է։ Հետևաբար՝ Նախագծով առաջարկվող հավելավճարի դրույթն առաջարկում ենք վերանայել
	Չի ընդունվել
«Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 3-րդ հոդվածի 1-ին մասի 2-րդ կետի «բ» ենթակետը լրացվել է 07.12.2022թ. ՀՕ-505-Ն օրենքով:

	2. Նախագծի հավելվածի 8-րդ կետի համաձայն՝ ատեստավորման հայտը զինծառայողը ներկայացնում է Հայաստանի Հանրապետության պաշտպանության նախարարության կադրային և ռազմակրթական քաղաքականության գլխավոր վարչության (այսուհետ՝ գլխավոր վարչություն) պետի անունով, այնինչ հավելվածի մի շարք կետերում ներկայացվում է որպես վարչություն, ուստի առաջարկում ենք վերանայել հավելվածի համապատասխան կետերը
	Ընդունվել է

	3. Նախագծի հավելվածի 12-րդ կետում հանել <<վարչության կողմից>> բառերը։
	Ընդունվել է

	3. Կրթության, գիտության, մշակույթի և սպորտի նախարարություն


	15.12.2022թ.

	
	N 01//31875-2022

	Դիտողություններ և առաջարկություններ չկան
	Ընդունվել է

	4. Ֆինանսների նախարարություն


	22.12.2022թ.

	
	N 01/11-4/22496-2022

	ՀՀ ֆինանսների նախարարությունն ուսումնասիրել է  «Մարտական խնդիրների իրականացման, պլանավորման կամ վերահսկման գործառույթներ ունեցող պաշտոններ զբաղեցնող պայմանագրային զինվորական ծառայության սպայական, ենթասպայական և շարքային կազմերի զինծառայողներին հավելավճար հաշվարկելու նպատակով իրականացվող ատեստավորման կարգը և մարտական խնդիրների ու դրանց իրականացման, պլանավորման կամ վերահսկման գործառույթների շրջանակը սահմանելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.

Նախագծով նախատեսվում է ատեստավորման միջոցով գնահատել մարտական խնդիրների իրականացման, պլանավորման կամ վերահսկման գործառույթներ ունեցող պաշտոններ զբաղեցնող պայմանագրային զինվորական ծառայության սպայական, ենթասպայական և շարքային կազմերի զինծառայողների մասնագիտական գիտելիքները, ծառայողական պարտականությունների իմացությունը, ֆիզիկական և կրակային պատրաստության աստիճանն ու գնահատման արդյունքներով որակավորման համար զինծառայողներին վճարել հավելավճար՝ ՀՀ կառավարության որոշմամբ սահմանված չափերով և կարգով:
Նախագծի ընդունման պայմաններում դրանով նախատեսվող վերոնշյալ հավելավճարների սահմանումը կառաջացնի ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն, մինչդեռ բացակայում է հաշվարկներով հիմնավորված ֆինանսական գնահատականը։
Հարկ ենք համարում նշել նաև, որ «Հայաստանի Հանրապետության 2023 թվականի պետական բյուջեի մասին» ՀՀ օրենքով վերը նշված նպատակով ֆինանսական միջոցներ նախատեսված չեն:
	Չի ընդունվել
Բուն ատեստավորման գործընթացը լրացուցիչ ծախսեր չի առաջացնում, գործընթացի կազմակերպումն իրականացվելու է պետական բյուջեով Պաշտպանության նախարարությանը հատկացված միջոցների հաշվին:
Ինչ վերաբերում է հաշվարկներին, ապա դրանք կներկայացվեն օրենքից բխող` «Մարտական խնդիրների իրականացման, պլանավորման կամ վերահսկման գործառույթներ ունեցող պաշտոններ զբաղեցնող պայմանագրային զինվորական ծառայության սպայական, ենթասպայական և շարքային կազմերի զինծառայողներին ատեստավորման արդյունքներով հաշվարկվող հավելավճարի չափերը և վճարման կարգը սահմանելու մասին» Կառավարության որոշման նախագծի շրջանակներում:

	5. Ոստիկանություն
	16.12.2022

	
	N /1/21/111047-2022

	Դիտողություններ և առաջարկություններ չկան
	Ընդունվել է

	6. Քրեակատարողական ծառայություն

	

	
	

	Սահմանված ժամկետում կարծիք չի ներկայացվել:
	

	7. Վարչապետի աշխատակազմի քաղաքացիական ծառայության գրասենյակ


	16.12.2022

	
	N /46.3/41535-2022

	Դիտողություններ և առաջարկություններ չկան
	Ընդունվել է


